
SAZETAK

Povecani obim i vrijednost javnih potreba
pred drzavne structure je postavio nove
zahtjeve, gdje raspolozivi budzeti nisu mogli
zadovoljiti novi spektar potreba. Dodatna
poteskoca je bila I to $to nisu mogla biti
nametnuta nova fiskalna opterecenja zbog
odrzavanja  konkurentnosti nacionalnih
ekonomija. Takva konstelacija odnosa dovela
je do krize u finansiranju javnih potreba,
koja se nastoji prevladati novim pristupom
u izgradnji javne infrastrukture, u koji se
svakako moze svrstati i javno-privatno
partnerstvo. Stoga je u ovom akcenat stavljen
na javno-privatno partnerstvo, kao model
saradnje izmedu javnih i privatnih partnera,
koja vrlo cesto rezultiraju uspostavljanjem
zajednickih ulaganja. Savremeni trendovi
javno-privatnih partnerstava pokazuju da su
to najcesce zajednicki poslovi u sklopu kojih
javni i privatni sektori udruzuju resurse i
stru¢na znanja, kako bi zadovoljili neku
javnu potrebu. Osnovni cilj istrazivanja je
usmjeren na prema dokazivanju da javno-
privatna partnerstva predstavljaju novu
filozofiju, kojom se moze moze na efikasan
nacin povecati produktivnost javnih usluga.
Predmet ovoga rada je istrazivanje znacaja
javno-privatnog partnerstva na temelju
iskustava evropskih drzava, te stanja u toj
oblasti u Bosni i Hercegovini.

Kljucne rijeci: javno-privatno partnerstvo,
javne usluge, javni sektor, zajednicka ulaganja

ABSTRACT

The increased volume and value of public
needs has placed new demands on state
structures, where available budgets have
not been able to meet the new spectrum
of needs. An additional difficulty was that
new fiscal burdens could not be imposed
to maintain the competitiveness of national
economies. Such a constellation of relations
has led to a crisis in the financing of public
needs, which seeks to overcome a new
approach to building public infrastructure,
which can certainly include public-private
partnerships. Therefore, the emphasis in
this is on public-private partnership, as a
model of cooperation between public and
private partners, which very often result in
the establishment of joint ventures. Current
trends in public-private partnerships show
that these are most often joint ventures in
which the public and private sectors pool
resources and expertise to meet a public
need. The main goal of the research is aimed
at proving that public-private partnerships
represent a new philosophy, which can
effectively increase the productivity of public
services. The subject of this paper is the
research of the importance of public-private
partnership based on the experiences of
European countries, and the situation in this

area in Bosnia and Herzegovina.

Keywords:  public-private  partnership,
public services, public sector, joint ventures

UVOD

Javni sektor je ekonomski vezan uz drzavu
i djeluje pod stalnim nadzorom njenih
organa, tako da drzava svojim propisima i
politickim usmjerenjem, utvrduje koncept
odnosa izmedu uprave, javnog sektora i
privrede’. Primarna uloga javnog sektora
je sadrzana u definiranju ponude dobara i
usluga, ali i zadovoljavanja javnih potreba u
skladu sa funkcijama i aktivnostima koje se
nastoje ostvariti u svrhu ostvarivanja koristi
za pojedinca. Javne usluge su neophodne za
postizanje visokih nivoa socijalne zastite,
drustvene kohezije i drustvene ukljucenosti,
tako da je njihov kvalitet, odnosno pristup,
kategorija koja determinira njihov uspjeh.
Stanovnistvo svake zemlje ocekuje da ce
im biti omoguceno koriStenje spektra
javnih usluga sa visokim nivoom kvaliteta
I pristupa¢nim cijenama. opseg, kvalitet
I cijena javnih usluga su jedan od vitalnih
indikatora odnosa stanovnistva i vlade, jer
“.... povjerenje stanovni$tva u svoju vladu
i lidere ovisi u velikoj mjeri o kvalitetu
usluga koje oni pruzaju™. Finansiranje
javnih usluga je bilo oslonjeno na drzavni
budzet i prosirenje dijapazona javnih usluga
je nametnulo izazov pred vlade drzava, jer
nisu raspolagali sa potrebnim finansijskim
sredstvima. Do sada su se javne potrebe
namirivale iz drzavnog budzeta, ali snaznijim
razvojem poduzetniStva nastale su i Zzelje
privatnih poduzetnika za ulaganjem u javni

1 Colakovi¢,N, Bahti¢,S.,Hujdurovié,E, ,,Znacaj re-
formskih procesa u javnom sektoru u drzavama Za-
padnog Balkana”, Univerzitetska hronika” broj 12, vol
6.,brl., Univerzitet u Travniku, 2014, str.17. , https://
casopis.fmpe.edu.ba/index.php/archive/44-univer-
zitetska-hronika-br-11

2 Barkovi¢L, Siri¢,M., ,Uloga i znacaj javno-pri-
vatnog partnerstva u Republici Hrvatskoj - izab-
rani primjeri, UDK 658.3(497.5), pregledni ¢lanak,
Ekonomski vjesnik ISSN 1847-2206, Osijek, 2014,
str.185, (https://hrcak.srce.hr/file/87606

sektor. Saglasno tome, u savremenom dobu
je pojacana uloga i vaznost javno-privatnog
partnerstva u vrijeme kada se vlade zemalja
suocavaju s izazovnim zadatkom zastite
javnoginteresa,sjednestraneizadovoljavanja
sve razlic¢itijih potreba stanovnistva, s druge
strane.

EKSPLIKACIJA SINTAGME JAVNO-
PRIVATNO PARTNERSTVO

U naucnim i stru¢nim krugovima je kroz
razli¢ite publikacije dat niz tumacenja
javno -privatnog partnerstva. Tako se
“javno-privatno  partnerstvo  posmatra
kao mobilizacija resursa u ostvarivanju
zajednickih interesa viSe od jednoga sektora
sa ciljem pripreme i nadzora strategije
razvoja odredenoga podrucja’. Jedna od
definicija ukazuje da je to “ugovorni odnos
izmedu javnog sektora i privatnog investitora
u izgradnji javnih objekata i isporuci
javnih usluga koje je do tada tradicionalno
isporucivao javni sektor®.

OECD proklamira javno-privatno
parnerstvo kroz definiciju ,... da su to
dugoro¢ni ugovorni aranzmani izmedu
vlade i privatnog partnera na temelju kojih
privatni partner pruzaifinansira javne usluge
koris¢enjem kapitala, dijele¢i povezane
rizike™. Ova $iroka definicija pokazuje da se
javno-privatna partnerstva mogu uspostaviti
za postizanje Sirokog raspona ciljeva u
razli¢itim sektorima, kao $to su sektor
prometa, socijalnog stambenog zbrinjavanja
i zdravstva, te da mogu biti strukturirani na
temelju razlicitih pristupa.6

Iako je samo po sebi jasno da se partnerstvo

3 Bailey, N., Towards a research agenda for public-
private partnership in the 1990’5, Local Economy, (8),
1994

4  Bettignies, J-E, Ross, T.W., “The Economics of
Public-Private Partnerships, Sauder School of Busi-
ness, University of British Columbia, Canadian Public
Policy, vol. XXX, (2), 2004

5 OECD, ,Nacela javnog upravljanja javno-privat-
nim partnerstvima” (Principles of Public Governance
of Public-Private Partnerships), 2012

6  Evropski revizorski sud; Tematsko izvjesce,
09/2018,  https://op.europa.eu/webpub/eca/special-
reports/ppp-9-2018/hr

ne moze uspostaviti bez najmanje dva
sudionika,  javno-privatno  partnerstvo
ipak podrazumijeva prihvacenu saradnju
privatnog i javnog sektora koja se zasniva
na usaglaenim ciljevima razvoja odredenog
javnog projekta. Takva se saradnja bitno
razlikuje od tradicionalnog nacina isporuke
javnih usluga; modela isporuke javne usluge
kod kojeg je javni sektor investitor u javni
objekt preko kojeg isporucuje javnu uslugu’.
U praksi se pokazalo da su javno-privatna
partnerstva imala znatan uticaj na javne
finansije putem generiranja novih izvora
dohotka, nove infrastrukture i novih usluga,
kao I poticanja industrijskog razvoja.
Taj partnerski odnos se ogleda kroz
dugoro¢nu ugovornu saradnju, podjelu
poslovnog rizika, kvalitetniju ponudu i
kvalitetnije usluge, kao i odgovornost za
izvrene poslove od strane privatnog sektora,
a sve u cilju ostvarenja profita u duzem
periodu®.
U iskazanim, ali i drugim definicijama
sintagme  javno-privatno  partnerstvo,
prepoznatljive =~ su  neke  zajednicke
karakteristike koje se mogu klasificirati u pet
grupa’:
- Partnerstvoukljucujedvailivisesubjekata
od kojih je jedan sudionik iz javnoga
sektora, a jedan iz privatnoga. Isto tako
pojam javno-privatnoga partnerstva
moze obuhvatiti i suradnju javnoga
sektora s nevladinim organizacijama.
— Svi ucesnici u projektu imaju poziciju
principala, pa je zato moguce postici
efekat smanjenja agencijskih troskova.

7 Juri¢i¢,D, Ekonomija javno-privatnog partnerst-
va, UDK 334.012.35, Ekonomski pregled 59 (7-8) 452-
468, 2008, str.454, https://hrcak.srce.hr/file/40549

8  Muratovi¢,H.,Fehri¢,E,Colakovi¢,N., “Uticaj os-
posobljenosti menadzmenta na kreiranje svijesti o
potrebi reformisanja javnog sektora’, “Univerzitetska
hronika” br. 13, Vol. VII, Broj 1, 2015, str.115, https://
casopis.fmpe.edu.ba/index.php/archive/46-univer-
zitetska-hronika-br-13,

9  Akintoye, A., Beck, M., Hardcastle, C., Public-
Private Partnerhips Managing Risk and Oppor-
tunities, Oxford, Blackwell, Science, 2006., preko
Juri¢i¢,D, Ekonomija javno-privatnog partnerstva,
UDK 334.012.35, Ekonomski pregled 59 (7-8) 452-
468, 2008, str.454, https://hrcak.srce.hr/file/40549

— Utvrduju se okolnosti i uspostavlja se
dugoro¢na i stabilna saradnja medu
partnerima.

— Svaki od ucesnika unosi u partnerstvo
neki materijalni ili nematerijalni
resurs, kako bi doprinio ostvarivanju
sinergijskog efekta u projektu .

— Partnerstvo podrazumijeva podijeljenu
odgovornost za proizvedene outpute, tj.
za isporucene usluge.

U okviru javno-privatnih partnerstava
se otvara  mogucnost  redefiniranja
direktnog uces¢a drzave u privrednim
aktivnostima, zbog toga Sto kompanije u
privatnom vlasni$tvu mogu puno efikasnije
i racionalnije realizirati sloZene projekte,
naravno pod uslovom da raspolazu sa
struénom osposobljeno$¢u. Vazno je reci
da javno-privatno partnerstvo predstavlja i
novu filozofiju koja drzavu vraca u okvir koji
joj omogucuje da se viSe usmjeri na svoje
izvorne funkcije - predstavljanje gradana i
pruzanje usluga koje nije moguce prenijeti
na privatni sektor.

REGULATORNI PRAVNI OKVIR ZA
JAVNO-PRIVATNA PARTNERSTVA NA
TERITORIJI EU

U okviru predmeta ovog istrazivanja
posebna paznja je usmjerena na javno-
privatna partnerstva u Evropskoj uniji,
pri ¢emu se u ovom dijelu rada akcenat
stavlja na regulatorni pravni okvir za oblast
javno-privatnih partnerstava. Vodeéi se
¢injenicom da su zakonodavstva zemalja
¢lanica Evropske unije jedina mjerodavna
za reguliranje predmetnog podrudja u
svakoj pojedinoj drzavi, vazno je istaknuti
da se uticaj pravne regulative Evropske unije
na realiziranje projekata javno-privatnog
partnerstva ostvaruje indirektno, preko
uticaja na institucije i zakonodavni okvir
pojedinih drzava ¢lanica EU.

Mjerodavni  pravni okvir  predstavlja
zakonodavstvo svake pojedine drzave ¢lanice
Evropske unije, a obzirom da su drzave
¢lanice harmonizirale svoja zakonodavstva sa

regulativom EU, onda im je tako omogucena
i izuzetno velika povezanost jedinstvenog
trziSta unutar podrucja EU, uz uvazavanje
razli¢itosti zakonodavstava pojedinih drzava
¢lanica. Evropska Komisija je u nastojanju
ostvarivanja uvida u prakse ¢lanica Evropske
unije vezanih za javno-privatna partnerstva
jo§ 2003. godine objavila Smjernice za
uspje$na javna privatna partnerstva'’, $to je
bilo svojevrsno uputstvo i alat za javni sektor
suocen s moguc¢nostima strukturiranja Sema
javno-privatnih  partnerstava.  Osnovna
svrha ovog dokumenta nije bila usmjerena
da predstavi nekakav metodoloski okvir ili
koncept u kojem e se definirati aktuelna
ili buduce politike, nego da bude vodic
za utvrdivanje i razvoj pitanja i tema koji
su klju¢ni za uspjeh bilo kog tipa javno-
privatnog partnerstva. Pomenute Smjernice
su se fokusirale na osiguranje otvorenog
pristupa trZziStu i trziSnog natjecanja, zastitu
javnih interesa i maksimiranje dodate
vrijednosti, definiranje optimalnog nivoa
subvencijalizbor optimalne vrste partnerstva
za odredeni projekt. Strukturirana su u pet
tematskih cjelinaitona:
— strukture javno-privatnih partnerstava,
njihova prikladnost i faktori uspjesnosti
- pravne i regulatorne strukture
- finansijske i ekonomske posljedice javno-
privatnih partnerstava
- integriranje drzavnih subvencija i ciljeva
javno--privatnih partnerstava i
- koncepcija, planiranje i implementacija
projekata.

Sljedstveno tome, Evropska komisija je
polovinom 2004. godine predstavila Zelenu
knjigu o javno-privatnim partnerstvima u
kojoj je analiziran fenomen partnerstva s
obzirom na pravo EU iz podrudja javne
nabave i koncesija. Ona sadrzi tri osnovna
dijela, pri cemu je prvidio uvodniiunjemu se
govoriorazvojujavno-privatnih partnerstava
i svrsi knjige, drugi dio je posvecen

10  European Commission Directorate — General
Regional Policy, Guidelines for Successful Public - Pri-
vate Partnerships, Brussels, 2003, https://ec.europa.
eu/regional_policy/sources/docgener/guides/ppp

ugovornim odnosima u javno-privatnim
partnerstvima, a tre¢i dio institucionalnim
odnosima u okviru te tematike. Njena svrha
je odredivanje pravila prilikom dodjele
javno-privatnih  partnerstava  privatnim
partnerima i postizanje otvorenijeg pristupa
javno-privatnih partnerstava u trzisSnom
nadmetanju u transparentnijem pravnom
okruzenju''. Cilj ovog dokumenta je bio da
se otvori rasprava o tome da li je na nivou

Evropske unije potrebno intervenirati

kako bi se osiguralo da privredni subjekti

drzava ¢lanica imaju bolji pristup razli¢itim
oblicima  javno-privatnih  partnerstava

u situaciji pravne sigurnosti i trziSnog

natjecanja. S tom namjerom, sistematski je

data deskripcija razlic¢itih pravilainacela koja

proizlaze iz prava EU o javnim ugovorima i

koncesijama koja se primjenjuju pri izboru

privatnog partnera. Drugo poglavlje Zelene
knjige govori o ugovornim javno-privatnim

partnerstvima i komunitarnom pravu o

javnim ugovorima i koncesijama. Prednost

institucionaliziranih javno-privatnih
partnerstava za javni sektor je veca kontrola
projekta kroz prisustvo u organima koja
donose odluke. Razlikuju se dva nacina
uspostavljanja ovih partnerstava, od koji

je prvi formiranje zajednicke kompanije, a

drugi, kada ve¢ postojecu javhu kompaniju

kontrolira privatni partner. Modeli javno-
privatnog partnerstva prema Zelenoj knjizi

Evropske komisije u ovisnosti od prirode se

mogu klasificirati na:

—  Cisti ugovorni odnos, gdje se partnerstvo
izmedu javnog i privatnog partnera
zasniva iskljucivo na ugovornom odnosu,
koji podrazumijeva dva modela:

- Koncesioni model- koncesionar
naplac¢uje  pruzanje usluge od
korisnika; ako finansira i gradi
objekat onda se primjenjuje BOT-
model (Built, Operate, Transfer)
§to zna¢i da koncensionar gradi,
upravlja putem koncesije i nakon
isteka koncesije vra¢a nekretninu u

11 Green Paper on PPP and Communitylaw on pub-
lic contracts and concessions, 2004, COM(2004)327,
poglavlje 1.3, tacka 18..

vlasnistvo javnog sektora;

—  PFI-model (Private Finance
Initiative, odnosno Privatno
finansijska inicijativa), gdje privatni
operator naplacuje svoje usluge od
javnog partnera koji je korisnik
objekta.

- Institucionalno javno-privatno
partnerstvo, koje ukljucuje saradnju
izmedu javnog i privatnog sektora u
okviru posebnog pravnog subjekta, koje
podrazumijeva dva modela i to prvi
gdje javni i privatni sektor osnivaju i
zajednicki vode novu instituciju i drugi,
gdje privatni sektor preuzima i vodi
postojecu instituciju.

Prema modelu udruzivanja javno-privatna
partnerstava se klasificiraju na ugovore o
operativnom upravljanju projektom, ugovore
o operativnom i finansijskom upravljanju,
nove investicije I kupovine vlasnickog udjela.
Svaki od pomenutih oblika i ima i svoje
suboblike javno-privatnih partnerstava, a
oznacavaju se u skra¢enim nazivima koji
ukazuju na osnovni nacin udruzivanja i
preuzimanja rizika.

RAZVOJ PROJEKATA JAVNO-
PRIVATNIH PARTNERSTAVA U
EVROPSKIM ZEMLJAMA

Za stvaranje stvarne slike o znacaju
javno-privatnih partnerstava istrazene su
trendovi razvoja I implementacije projekata
javno-privatnog partnerstva u evropskim
zemljama. Naime, ovaj fenomen se od
pocetka posljednjeg desetljeca 20.stoljeca
razvijao u Evropi I to najve¢im dijelom u
zemljama EU u razli¢itim podrucjima koji se
svrstavaju u javni sektor. Uzroci povecavanja
znacaja javno-privatnih partnerstva su
najve¢im dijelom povezani sa budzetskim
ogranic¢enjima drzava ¢lanica Evropske unije
i nastojanjima da se omogu¢i finansiranje
javnih usluga od strane privatnog sektora.
Pored toga, kao vazan razlog moze se
pomenuti i to $to ovaj model potice
promjenu statusa drzave u privredi, odnosno

njezin izlazak iz neposrednog sudjelovanja u
ekonomskim aktivnostima, ¢ime se fokusira
na funkciju reguliranja, organiziranja i
kontroliranja. Treba naznaciti da na nivou
Evropske unije nisu uspostavljena posebna
pravila kojima se normativno ureduje ova
oblast, ali je regulirano da svaki pravni akt
kojim se od strane javnog tijela povjerava
obavljanje privredne aktivnosti tre¢em licu
mora biti usagladen sa pravilima i nacelima
koja se odnose na slobodu pruzanja
usluga i poslovnog nastana. Tu su posebno
obuhvadena  nacela  transparentnosti,
jednakog  tretmana,  proporcionalnosti
i uzajamnog priznavanja. Pored toga,
detaljnije je razradena procedura primjene u
slucajevima koje su obuhvacene direktivama
koje ureduju nacine dodjeljivanja javnih
ugovora, Cime se zele zatititi interesi
poduzetnika iz drugih ¢lanica EU koji Zele
ponuditi dobra ili usluge javnom sektoru.

U okviru ovog istrazivanja koriStene su

baze Evropske investicijske banke, kreirane

po metodologiji EPEC', ¢iji podaci javno-
privatnih projekata pokrivaju:

- transakcije u zemljama EU-27, Turskoj i
zemljama regije Zapadnog Balkana;

- transakcije strukturirane kao
projektiranje-izgradnja-finansiranje-
operacija (DBFO) ili projektiranje-
gradnja-finansiranje-odrzavanje
(DBFM) ili koncesijski aranzmani koji
sadrze gradevinski element, pruzanje
javne usluge i stvarnu podjelu rizika
izmedu javnog i privatnog sektora ;

- transakcije finansirane putem projektnog
financiranja i koje su u relevantnom
razdoblju dosegle finansijsko zatvaranje;

- transakcije vrijednosti projekta
(definirane kao zahtjevi za vanjsko
finansiranje za projekte u trenutku
finansijskog zatvaranja - tj. zbroj duga i
kapitala, iskljucuju¢i doprinose javnog

12 EPECje Evropski stru¢ni centar za javno-privat-

no partnerstvo sa misijom sa pruza potporu javnom

sektoru Sirom Evrope u pruzanju boljih javno-privat-
nih partnerstava (JPP). Osnovan je 2008.godine kako
bi podrzao drzave ¢lanice EU-a, drzave kandidate

za EU i druge u njihovom radu na javno-privatnom
partnerstvu

kapitala) preko 10 miliona eura®.

U tabeli 1. je dat prikaz broja I vrijednosti
projekata javno-privatnih partnerstava u
evropskim zemljama u periodu od 30 godina
(1990-2019). Moze se primijetiti da su se

13 https://data.eib.org/epec

broj projekata i njihova vrijednost ubrzano
pocele povecavati od 1995.godine, te da su
1 2006. 1 2007.godini postignute maksimalne
vrijednosti, a da je nakon toga u godinama
koje su slijedile doslo do znacajnog pada i
jednog i drugog parametra.

Tabela 1. Broj projekata i vrijednost javno-privatnih partnerstava u evropskim zemljama u

periodu 1990-2019

Broj pro- Vrijednost (u
jekata bilionima eura)
1990 1 1,38
1991 1 0,27
1992 1 0,555
1993 1 0,454
1994 1 0,88
1995 10 2,885
1996 26 8,489
1997 31 5,27
1998 59 19,694
1999 71 9,48
2000 91 14,459
2001 76 13,269
2002 78 16,989
2003 88 17,332
2004 119 15,92

Broj projekata | e

2005 102 21,595
2006 137 26,334
2007 129 26,795
2008 108 23,848
2009 100 15,151
2010 106 18,3

2011 81 17,474
2012 62 12,086
2013 81 20,975
2014 79 16,125
2015 49 15,531
2016 67 11,599
2017 44 15,197
2018 39 14,581
2019 39 11,056

Izvor: European Investment Bank (https://data.eib.org/epec/country/all

Najvise projekata javno-partnerstava je
realizirano u Velikoj Britaniji, gdje je taj
program centraliziran i pod kontrolom
nadleznog Ministarstva finansija putem PFI
kredita. Iako se kao nosioci najveceg broja
PFI projekata pojavljuju municipalne vlasti,
one iz vlastitih prihoda finansiraju elemente
samo operativne troskove, dok se kapitalni
troskovi  projekta finansiraju putem PFI

kredita koji osigurava centralna vlada, koja
tako u potpunosti kontrolira PFI. Za PFI je
karakteristicno je da je u toku posmatranog
perioda potpuno nestao koncesijski model, a
sa njim i prenos rizika traznje, tako da su svi
projekti po PFI modelu zasnovani na riziku
raspolozivosti. Zahvataju 10-15% ukupnih
investicija u javnom sektoru i uglavnom su
koncentrirani na odredene sektore .

Tabela 2. Broj projekata javno-privatnih partnerstava u evropskim zemljama u periodu 1990-

2019
Zemlja Broj projekata
United Kingdom 1049
France 225
Spain 162
Germany 138
Netherlands 47

Zemlja
Hungary
Czech Republic
Lithuania
Finland
Croatia

Broj projekata
10

W L N

Italy 44
Portugal 41
Belgium 34
Ireland 32
Turkey 27
Greece 25
Denmark 15
Poland 13
Austria 11

Cyprus
Israel
Romania
Slovenia
Slovakia
Bulgaria
Serbia

Sweden

— NN NN N W W

Luxembourg

Izvor: European Investment Bank (https://data.eib.org/epec/country/all

Druga drzava po vrijednosti I po broju
javno-privatnih partnerstava je Francuska,
koja ima dugu istoriju koncesija u javnoj
infrastrukturi. Dominantni modeli javno-
privatnih partnerstava su koncesije i fransize
I narocito su izrazene u vodosnabdjevanju
opskrbi i upravljanju  autocestama sa
naplatom putarine, pri ¢emu treba istaci da
su autoceste u vlasni$tvu drzave. Procesima
i trziStem javno-privatnih partnerstava ne
upravlja jedna agencija, ve¢ ministarstva
imaju svoje radne grupe, Ciji je zadatak
pomo¢ lokalnim nivoima vlasti u pripremi
ugovora, ekonomsko-finansijskim analizama
modela JPP i uopste ekspertizi potrebnoj za
sprovodenje JPP™.

U Spaniji je decentralizirano kontroliranje
projekata javno-privatnih partnerstava i
svaka autonomna regija ima svoju politiku, a
proces ugovaranja je znatno brzi I efikasniji
od britanskog modela. O ovoj zemlji je
zatvoreno trziSte za strane investitore. Tu
dominiraju velike gradevinske firme koje
usko saraduju sa domacéim bankama, dok
finansijski investitori ne igraju znacajnu
ulogu.

U Njemackoj je tek nakon potpisivanja
Ugovora o Evropskoj uniji u Maastrichtu
zakonodavno uredena oblast javno-privatnih
partnerstava i to kroz donosenje Zakona o
privatnom finansiranju drzavnih puteva na
federalnom nivou. Danas se najcesce koriste
dva modela javno-privatnih partnerstava
F i A. Model F je direktan produkt Zakona
o putevima iz 1994.godine i tu se radi

14  Yescombe E.R., JPP-nacela politike i finansir-
anje, Mate Zagreb, 2007, str 47.

klasicnom koncesijskom modelu izgradnje
cestovne infrastrukture, gdje se prvo pristupa
projektiranju odredenog objekta, zatim se
vrdi njegovo finansiranje i izgradnja, a nakon
toga eksploatira naplacuju¢i direktno od
korisnika. Vazno je napomenuti da cijenu
usluga odreduje vlada, a trajanje tako
zakljucenih ugovora se predvida za razdoblje
od 20-30 godina.

Dominiraju¢i model finansiranja projekata
javno-privatnih partnerstava u Njemackoj je
forfeting i skoro 70% projekata je zasnovano
na finansijskoj konstrukciji forfetinga, dok je
30% koristi model projektnog finansiranja.

Tabela 3. Broj i vrijednost projekata javno-
privatnih  partnerstava po sektorima u
evropskim zemljama u periodu 1990-2019

. Vrijednost (u
Broj “1es
Sektor . milijardama
projekata
eura)
Transport 411 223,955
Okolis 154 26,120
Obrazovanje 461 38,014
Odbrana 57 18,331
Rekreacija i kultura 87 7,268
Zdravstvo 397 51,176
Javni red i sigurnost 147 12,749
Telekomunikacije 33 9,195
Starflbene i g7 8.931
drustvene usluge
Op¢e javne sluzbe 77 7,350
RDI 2 0,160

Izvor: European Investment Bank (https://
data.eib.org/epecl

Iz tabele 3. se moze zapaziti da je dominantno
najveca vrijednost projekata javno-privatnih
partnerstava ili 55,54% evidentirana u
sektoru transporta, gdje je najve¢i broj
projekata realiziran u Spaniji (93), Velikoj
Britaniji (69) i Francuskoj (51). Drugi po
vrijednosti realiziranih projekata je sektor
zdravstva (12,69%), pri ¢emu je tri Cetvrtine
projekata realizirano u Velikoj Britaniji, a
znatno manji broj u Spaniji, Francuskoj,
Italiji i Turskoj. Sfera obrazovanja je treca
po vrijednosti i u njoj je realizirano I najvise
projekata (24% u odnosu na ukupan broj), a
onda po vrijednosti I broju projekata slijede
sektori okolisa, odbrane, javne sigurnosti, ...
Koncept javno-privatnih partnerstava je
prihvacen u svim zemljama sa kojima granici
Bosna I Hercegovina, Tako je Hrvatska
2006.godine usla u proces izgradnje
institucionalnog i legislativnog okvira za
javno-privatna partnerstva i smjernicama
za implementiranje ugovornih oblika,
kojim su se regulirala samo ugovorna, a ne
institucionalna javno-privatna partnerstva.
Dvije godine nakon toga, u ovoj zemlji
donesen je Zakon o javno-privatnom
partnerstvu’ iosnovana Agencija za javno-
privatno partnerstvo, kao glavno drzavno
tijelo zaduzeno za provodenje ovog Zakona.
Javno-privatno partnerstvo je prihvaceno
kao podesna mogucénost za osiguranje
nedostajucih sredstavazaizgradnjuznacajnih
objekata u vlasni$tvu drzave ili lokalnih
zajednica, tako da su upravo nedostatna
javna sredstva bila I osnovnim razlogom za
ukljucivanje privatnog sektora investicijske
i razvojne projekte, bilo na lokalnom, bilo
na regionalnom, bilo na drzavnom nivou.
U periodu od 2006-2019 u Hrvatskoj
su realizirana tri velika projekta javno-
privatnog partnerstva ukupne vrijednosti
cca milijarda euraito 2007 i 2013.godine I to
u oblasti transportne infrastrukture.

U Srbiji je taj proces poceo nesto kasnije
donosenjem Zakona o javno-privatnom
partnerstvu i koncesijama'é, kojim je u

15 Narodne novine RH broj: 129/08, https://
narodne-novine.nn.hr
16 Sluzbeni glasnik RS broj: 88/2011, 15/2015,

pravni sistem uveden pojam javno-privatno
partnerstvo, cCime je omoguceno svim
nivoima da donesu odluku o pokretanju
postupka za realizaciju projekata ovog tipa.
Javno-privatno partnerstvo je, prema ovom
Zakonu, dugoro¢na saradnja izmedu javnog
i privatnog partnera radi obezbjedivanja
finansiranja, izgradnje, rekonstrukcije,
upravljanja ili odrzavanja infrastrukturnih i
drugih objekata od javnog znacaja i pruzanja
usluga od javnog znacaja, koje moze biti
ugovorno, gdje medusobna prava i obaveze
u realizaciji projekta strane ureduju javnim
ugovorom ili institucionalno, koje se zasniva
na odnosu javnog i privatnog partnera kao
¢lanova zajednickog privrednog drustva koje
je nosilac realizacije projekta. U cilju pruzanja
struéne pomod¢i pri realizaciji projekata
javno-privatnog partnerstva i koncesija
formirana je Komisija za javno-privatna
partnerstva, kao meduresorno javno tijelo
koje je operativno nezavisno u svom radu.
U posmatranom periodu u ovoj zemlji nije
realiziran ni jedan ve¢i projekat ovog tipa, sa
napomenom da su lokalne zajednice pocele
sa uvodenjem javno-privatnog partnerstva
u sektoru odrzavanja Cistoce i upravljanju
otpadom.

Javno-privatno partnerstvo u Crnoj Gori
regulisano je Zakonom o uces¢u privatnog
sektora u vrdenju javnih usluga'’ i Zakonom
o koncesijama'®. Vlada Crne Gore se
opredijelila da model javno-privatnog
partnerstva koristi intenzivnije u okviru
procesa privatizacije, temelje¢i to na
¢injenici po kojoj oblasti u kojima drzava ne
djeluje efikasno i u okviru kojih se ne mogu
opredijeliti znacajna budzetska sredstva
za njihovu revatalizaciju, najpogodnije je
»ustupiti“ na odredeni period kompanijama
koje su voljne da neophodnim finansijama
potpomognu razvoj prirodnih bogatstava.
Model javno-privatnog partnerstva je
otvoren za sve sektore, ukljucujuci zdravstvo

104/2016, https://www.slglasnik.org

17 Sluzbeni list RCG, br. 30/02, http://www.sluzbe-
nilist.me

18  Sluzbeni list RCG, br. 08/09, http://www.sluzbe-
nilist.me

i obrazovanje, luke, Zeljeznicu, energetiku,
turizam i valorizaciju atraktivnih mjesta na
crnogorskom primorju i sjeveru Crne Gore.
Treba pomenuti da je 2009. godine u
Sarajevu na ministarskoj konferenciji o
javno-privatnim partnerstvima za razvoj
infrastrukture osnovana Mreza javno-
privatnog partnerstva Jugoistocne Evrope.
Svrha ove asocijacije je da pomogne
realizaciju ~ projekata  javno-privatnog
partnerstva u  zemljama  Jugoistocne
Evrope kroz koordinaciju razmjene znanja
i stru¢nosti , ali i predvida mogucénost
finansiranja odrdenih projekata iz posebnih
fondova Evropske unije namijenjenih
Zapadnom Balkanu od kojih prednost imaju
projekti za jacanje energetske efikasnosti,
saobracajne infrastrukture i zastite okolisa’®.

JAVNO-PRIVATNA PARTNERSTVA U
BOSNI I HERCEGOVINI

Bosna i Hercegovina pripada grupi
zemalja koje se Kklasificiraju kao zemlje u
razvoju, tranzicijske, balkanske, politicki
nestabilne, koje svake godine iskazuju loge
makroekonomske pokazatelje. Naravno,
ovo etabliranje ima za posljedicu u vidu
smanjenog priliva privatnog kapitala ili
njegovog izostanka, te visokog povrata
na ulozeni kapital koji ocekuju privatni
investitori usljed ulaska na nestabilno trziste.
S aspekta nivoa razvoja
bosanskohercegovackog trzista i kapaciteta
njezinog privatnog sektora nesporno je
da se radi o relativno malom i uglavnom
nerazvijenom  trziStu, cija  direktna
implikacija su skromniji kapaciteti i
potencijali privatnog sektora, gdje najveci
dio kompanija nije u mogu¢nosti zadovoljiti
sve zahtjeve koje je potrebno zadovoljiti da
bi se realizirali veci projekti tog tipa. Tome
dobrim dijelom doprinosi i kompliciran
ustavni ustroj drzave, koji destimulira
potencijalne privatne investitora, ponajvise
zbog razdijeljenosti propisa na razli¢itim
nivoima vlasti, koji rezultiraju mnostvom
barijera i nepotrebnih procedura. Postojeca
19  http://media.institut-alternativa.org

legislativa koja regulira ovu oblast temelji
se na: entitetskim i kantonalnim zakonima
kojima se definira I proceduralno regulira rad
lokalne samouprave, komunalna djelatnost,
upravljanje gradevinskim i poljoprivrednim
zemljiStem, Zakonu o zaduzivanju, dugu i
garancijama BiH*, Zakonu o koncesijama
BiH*, Zakonu o koncesijama FBiH* I
RS#; Zakonima o koncesijama kantona u
FBiH, Zakonu o obligacionim odnosima*
na entitetskim nivoima, Zakonu o javno-
privatnom partnerstvu entiteta®; Zakonima
0 javno-privatnom partnerstvu kantona
u FBiH* i Zakonu o javnim nabavkama
BiH”. Na nivou drzavnih institucija nije
povedena niti jedna ozbiljnija rasprava oko
preispitivanja uloge I znacaja partnerstva
privatnog i javnog, ve¢ se §tite¢i donesenim
zakonima o javnim nabavkama i zakonom
o koncesijama Zele sac¢uvati privatni interesi
etno-nacionalnih elita u namjestenim
tenderima i nezakonito dodijeljenim
koncesijama?®.

Uodnosuna“Zelenuknjige” postojeodredena
odstupanja, gdje se moze kao primjer
navesti da se u pogledu transparentnosti,
kao jednog od fundamentalnih principa
javno-privatnih partnerstava, mogu uociti
ogranienja razli¢itim reguliranjem u
propisima, ¢ime se potencijalnim privatnim
partnerima otezava pristup informacijama

20  Sluzbeni glasnik BiH, broj 52/05, http://www.
sluzbenilist.ba/

21  Sluzbeni glasnik BIH, broj 32/02, http://www.
sluzbenilist.ba/

22 Sluzbene novine FBiH, broj 40/02, http://www.
sluzbenilist.ba/

23 Sluzbene novine RS, broj 59/13, https://www.
slglasnik.org

24 Sluzbeni list RBiH, br. 2/92, 13/93 i 13/94,
Sluzbeni glasnik RS, br. 17/93 1 3/96

25  Zakon o javno privatnom partnerstvu RS,
Sluzbeni glasnik RS, broj 59/09 , https://www.slglas-
nik.org, a na nivou FBiH je u procesu usvajanja

26  Sluzbene novine ZDK broj:6/17, pristupljeno
17.04.2020., https://www.zdk.ba/sluzbene-novine

27  Sluzbeni glasnik BiH broj: 39/14, http://www.
sluzbenilist.ba/

28  Muratovi¢,H., Fehri¢,E, Colakovi¢,N., “Uticaj
osposobljenosti menadzmenta na kreiranje svijesti o
potrebi reformisanja javnog sektora”, “Univerzitetska
hronika” br. 13, Vol. VII, Broj 1, 2015, str.115

o tim projektima. Po pitanju pravne zastite
u ovoj oblasti ima posebnu vaznost, jer
potencijalni privatni partneri trebaju biti
upuceni u sve oblike zastite svojih interesa
u postupku dodjele ugovora, $to je jedna od
pretpostavki za eliminaciju korupcije u ovoj
oblasti. U sferi kadrovske osposobljenosti
za pripremu projekata iz oblasti javno-
privatnih partnerstava moze se re¢i da
objektivno ne postoji dovoljno kadrova
koji bi mogli odgovoriti svim zahtjevima
za kvalitetnu pripremu projekata, §to opet
namece promptnu potrebu za edukacijama
i usavrSavanjima.

U nastojanju poboljsavanja ukupnih odnosa
u ovoj oblasti i uspostavljanju funkcionalnog
sistema  javno-privatnog partnerstva,
uskladenog sa EU standardima i najboljim
evropskim praksama, Ured koordinatora
za reformu javne uprave je 2017.godine
pokrenuo projekat Javno-privatno
partnerstvo u BIH* ¢iji su glavni korisnici
vlade FBiH, RS i Distrikta Br¢ko. Osnovni
cilj projekta je analiza svih zakonskih
rjeSenja, harmonizacija postojecih i kreiranje
odgovaraju¢ih zakonskih rjeSenja na nivou
FBiH i BiH. Primarni fokus u realizaciji
projekta stavljen je na razvoj zakonodavnog
okvira u oblasti javno-privatnog partnerstva
za potrebe glavnih korisnika projekta, kao
i uspostavljanje funkcionalnog okruzenja
za javno-privatno partnerstvo kroz obuke i
izgradnje kapaciteta, kako u javnom tako i
privatnom sektoru. U konac¢nici je sacinjen
je op¢i model Zakona o javno-privatnom
partnerstvu i prate¢i podzakonski akti, kao
klju¢ni korak u pripremi nacrta legislative
uskladene sa  specificnim  potrebama
glavnih korisnika Projekta. Pored toga, kao
sastavni dio ukupnog procesa, uradena je
i sveobuhvatna sektorska analiza u cilju
identificiranja  oblasti za potencijalne
projekte, preciznije Studije jedinstvenih
kriterija po kojima se neki projekat kvalificira
kao javno-privatno partnerstvo.

Na ovaj nacin su stvoreni svi neophodni
stru¢no-tehnicki preduslovi za sustinsko
unaprjedenje  postojeceg  zakonodavnog
29  https://parco.gov.ba

okvira javno-privatnog partnerstva u
Federaciji BiH i Distriktu Br¢ko, kao
glavnim Kkorisnicima projekta, a kroz rad
interresornih Radnih grupa i okoncanjem
zakonom propisane procedure, osiguran
je zakonodavni okvir za javno-privatno
partnerstvo  uskladen sa relevantnim
zakonodavstvom Evropske unije i iskustvima
regionalnih i domacih institucija, te JPP
prakticara.

U bazi EPEC ne mogu se pronaci podaci
o Bosni I Hercegovini, §to znac¢i da nije
realiziran ni je jedan veci projekat. Uzroci
za to se mogu potraziti u velicini trzista,
nedovoljnoj privrednoj razvijenosti,
nepovoljnom ambijentu za investiranje,
malom broju stanovnika, ali i nekim drugim
segmentima. Postoji samo jedan zvani¢ni
projekat javno-privatnog partnerstva, a to
je Klinika za lijecenje dijaliziranih bolesnika
Fresenius u Distriktu Brcko, koji je realizovan
2011. godine i vrijedi pet miliona eura®.
Privatni partner je njemacka kompanija
“Fresenius’, finansirala i izgradila Centar za
dijalizu u Br¢kom i pruza usluge dijalize za
60 pacijenata iz Brcko distrikta i okruzenja
sa kojima distrikt ima zaklju¢en ugovor u
roku od 15 godina. Prema ugovoru, troskovi
dijalize se izmiruju iz budzeta BDBiH, a
svi zaposleni u sluzbi dijalize su postali
zaposlenici  novoosonovanog  pravnog
subjekta. Nakon isteka ugovornog roka od
15 godina privatni partner ¢e Centar za
dijalizu sa svom opremom ustupiti BDBiH,
sa napomenom da se zakljuceni ugovor
moze I produziti.

Pomenuta  decentralizacija  nadleznosti
je sasvim sigurno jedan od razloga Sto
su javno dostupni podaci samo za tri
kantona u Federaciji BiH o potencijalnim
projektima javno-privatnih partnerstava I
to za Zenicko-dobojski, Srednjobosanski
I Tuzlanski kanton. Kao predlagaci
projekata u srednjoro¢nim planovima
pojavljuju se opcine, zdravstvene ustanove,
kantonalna ministarstva obrazovanja I skole
pojedinacno. Da bi se projekti mogli uvrstiti
u srednjoro¢ni i godi$nji plan potencijalnih
30 https://eu-monitoring.ba

projekata, moraju ispunjavati sljedece
uslove: a) da je javna usluga, koja je predmet
potencijalnog JPP projekta, u nadleznosti
javnog tijela koje priprema srednjoro¢ni i
godisnji plan potencijalnih JPP projekata;
b) da je unaprjedenje javne usluge, koje
je svrha potencijalnog JPP projekta,
planirano je vazecom stratesko-planskom
dokumentacijom.

Tabela 4. Broj i vrijednost potencijalnih
projekata  javno-privatnih partnerstava u
Federaciji BiH prema srednjorocnom planu
2018-2020

Kanton B.ro] Vrijednost
projekata
Zenicko-
dobojski 54 348.780.000
Srednjo- 36 100.160.478
bosanski
Tuzlanski 44 339.170.000
Izvor:  https://sbk-ksb.gov.ba, https://www.

zdk.ba, http://viadatk.gov.ba

Najve¢i broj potencijalnih projekata je
evidentiran u Zenicko-dobojskom kantonu,
tako da je I potencijalna vrijednost najveca, a
onda po broju projekata I vrijednosti slijede
Kanton Tuzla I Srednjobosanski kanton
. Iz naziva projekata, kao i iz svhe I cilja
unapredenja javne usluge vidljivo je da su
projekti uglavnom usmjereni na poboljsanje
energetske efikasnosti, uvodenje novih
zdravstvenih usluga I povecanje kvaliteta
zaStite zdravstvene zaStite, toplifikaciju,
izgradnju javnih parkinga, javne rasvjete,
trznica, obdanista, bazena I sportskih
objekata, sanaciju deponija komunalnih
usluga, unaprednje uslova za izvodenje
nastave, razvoj turisticke infrastructure,
izgradnja kapaciteta za smjestaj osoba trece
zivotne dobi...Pregled broja projekta po
predlagac¢ima je prikazan u tabelama .

Tabela 5. Potencijalni projekti javno.privatnog
partnerstva po opcinama ZDK prema
srednjorocnom planu 2018-2020

Predlagac - javni

partner Broj projekata

TeSanj
Kakanj
Olovo

Usora
Visoko
Zavidoviéi

Maglaj

Breza

Zepce

R (RO W N

Doboj jug

Kantonalna bolnica
Zenica

o)}

Ministarstvo
obrazovanja ZDK
Izvor: https://www.zdk.ba

4

Tabela 6. Potencijalni projekti javno.privatnog
partnerstva po opéinama SBK prema
srednjorocnom planu 2018-2020

Broj

Predlagac¢ - javni partner projekata

Jajce 4
Kiseljak
Novi Travnik

Travnik
Vitez
Kantonalna bolnica Travnik

Osnovne skole Travnik

Osnovna skola Vtez

Srednja skola Kiseljak
Izvor: https://sbk-ksb.gov.ba

— = U N[O | W

Tabela 7. Potencijalni projekti javno.privatnog
partnerstva po opéinama SBK prema
srednjorocnom planu 2018-2020

P Broj
Predlagac - javni partner projekata
Tuzla >
Gracanica 2

Gradacac

Kalesija 3
Sapna

Srebrenik 18
Zivinice

UKC Tuzla 3
Ministarstvo  obrazovanja 3
TK

Izvor: http://vladatk.gov.ba

Stepen razvijenosti potencijalnih projekata
ukazuje da za najveéi broj evidentiranih
jo$ uvijek postoji samo ideja i to je slucaj
u svim posmatranim kantonima. Onda po
dostignutom nivou slijede idejni projekat,
idejno rjesenje i adekvatna analiza javne
usluge, a najmanji broj projekata je dosao do
nivoa studije izvodljivosti.

Tabela 8.Stepeni razvijenosti projekta javno-
privatnih partnerstava u kantonima u periodu
2018-2020

rezultat definira $ta se Zeli postici, a da pri
tome ne definira kako e se to postici I opis
izlaznog rezultata ima op¢i karakter, jer
omogucava privatnom partneru uvodenje
inovativnih rjeSenja u nacin postizanja
trazenog rezultata. Svaki ovakav potencijalni
projekt javno-privatnog partnerstva je
isplativ. u onom slu¢aju kada su ukupni
troskovi modela javno-privatnog partnerstva
nizi ili jednaki troskovima klasi¢nog modela
isporuke javnih dobara. Ukoliko je javno-
privatno partnerstvo po svojim troskovima
skuplji model u odnosu na klasican model
obustavice se daljnja realizacija potencijalnog
projekta javno-privatnog partnerstva, te
je preporucljiv klasican nacin izgradnje
javne infrastrukture. Ovakvim pristupom
je stvorena obaveza subjektima na nivou
kantona, odnosno lokalnim zajednicama,
op¢inama da ponude $to viSe projekata koje
¢e se moci kandidirati ka privatnom partneru
da bi se u narednom periodu moglo u¢i u

Stepen razvijenosti projekta
Kanton samo idejno ade.kva?tna idejni studija
x . . analiza javne ) . .
ideja | rjeSenje projekat | izvodljivosti
usluge

Zenicko-dobojski 22 8 8 13 2
Srednjobosanski 24 1 3 8 2
Tuzlanski 21 8 6 5 4
Izvor:  https://sbk-ksb.gov.ba, https://www.

zdk.ba, http://vladatk.gov.ba

Kroz kandidirane projekte ponudeni su
konkretni organizacijski oblici saradnje
izmedu javnog i privatnog partnera i javni
poslovi koji se prenose na privatnog partnera
kao i mogucénost naplate korisnickih
naknada. Za svaki prenijeti javni posao ce
se izraditi specifikacija svih radova i usluga
koje privatni partner treba izvrsiti. U svemu
ovome vrlo vazno je definirati izlazne
rezultate potencijalnog projekta, sto je jedan
od klju¢nih dokumenata u javno-privatnom
partnerstvu ,jer se uz pomo¢ izlaznih
rezultata definira javno dobro i rezultati koji
se ocekuju od privatnog partnera. Izlazni

realizaciju takvih projekata.

Nakon ulaska u javno-privatna partnerstva
bosanskohercegovacki privatni partneri, ne
samo da dobijaju dugorocan posao i siguran
nacin placanja, nego i potrebne reference za
dalje poslove. Iskustva iz razvijenih drzava
pokazuju da vrlo ¢esto javni partner se odluci
produziti ugovor s privatnim partnerom,
koji je u toj fazi mnogo povoljniji ugovor
za javnog partnera, jer projekt vise nije
potrebno izgraditi, ve¢ samo njime upravljati
i odrzavati ga. Vazno je re¢i da svi ugovori
0 javno-privatnom partnerstvu sadrze
klauzule u kojima je za nenadanu promjenu
zakonskog  okruzenja ili  nepovoljnu
promjenu politickih uvjeta odgovoran javni
partner, koji mora nadoknaditi prouzroc¢enu

Stetu privatnom partneru.

ZAKLJUCAK
Iskustva razvijenih evropskih zemalja
pokazuju da se kroz javno-privatna

partnerstva mogu posti¢i ocekivani efekti
definiranih  javnih  politika, odnosno
povecanje efikasnosti javnog sektora i
efikasnije upravljanje javnom imovinom.
Napredak u realizaciji projekata javno-
privatnog partnerstva moze se postici
kroz  kontinuirano azuriranje pojedinih
zakonskih rjesenja, pri ¢emu treba koristiti
najbolje komparativne prakse drzava sa
osnovnim ciljem da se oblast javno-privatnih
partnerstava uredi na odgovarajuci nacin

Bosna i Hercegovina i pored postojanja
zakonskog okvira u skladu sa ustavnim
nadleznostima, ali ne posjeduje Ccvrste
razvojne planove i ekspertska znanja za
vece projekte javno-privatnog partnerstva,
kao ni institucije koje bi unaprijedile proces
pripreme ovih slozenih projekata, S§to
implicira da se u takvoj poziciji i ne mogu
u buducnosti ocekivati neki znacajniji
rezultati na tom polju. Neophodno je da se
sveobuhvatna zakonska i ostala regulativa
u toj oblasti uskladi sa zahtjevima i
standardima Evropske unije, jer bi se na taj
nacin situacija sigurno promijenila nabolje.
Za sve to je potrebna politicka volja, ali se
kao bitna pretpostavka namece istovremno i
promjena percepcije bosanskohercegovackih
stanovnika u  pravcu  demokratskih
vrijednosti, od ¢ega u konacnici i ovisi i
budu¢nost efikasnog povezivanja javnog i
privatnog sektora u Bosni i Hercegovini.

